
Xabaringiz bor, davlatimiz rahbarining O‘zbekiston Respublikasi Konstitutsiyasi qabul
qilinganligining 30 yilligi munosabati bilan “Ozodlikdan mahrum etish jazosini
o‘tayotgan, qilmishiga chin ko‘ngildan pushaymon bo‘lgan va tuzalish yo‘liga o‘tgan bir
guruh shaxslarni avf etish to‘g‘risida”gi Farmoni eʼlon qilingan edi. Mazkur Farmonga
muvofiq yuzlab yurtdoshlarimiz jazoni o‘tash maskanlaridan, o‘z oilalari bag‘riga
qaytishdi. Viloyat hokimligida jazoni o‘tash muddatidan oldin avf etilgan bir guruh
vohadoshlarimiz bilan uchrashuv tashkil etildi.


